
Боныхъёд Gismeteo-йы бёрёггёнёнтём гёсгё, 18 августы ранёй-рётты уардзён. 
Уёлдёфы температурё – 16-25 градусы хъарм. 

Боны дёргъ — 13,49 Хурыскаст — 05,10
Хурныгуылд — 18,59

Валютёйы аргъ Доллар — 82,61
Евро — 95,29 12 +

КЁСУТ НОМЫРЫ:КЁСУТ НОМЫРЫ:

2   
3
4    

ИРЫСТОНЫ ФЫРТТЁ
Йё фёстё ныууагъта арфёйаг фёд

РОХЁН ЁВГЪАУ НОМ
Хорзёй баззай, Ир...

СПОРТИВОН ФИДИУЁГ
Футбол

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Ãàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäàÃàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäà№148 (26600)№148 (26600)

 Ёрёфы район 

Куыстытё цёуынц 
ёмгъуыдёй раздёр

Раздёр куыд хъусын 
кодтам, афтёмёй Ёрёфы 
районы донуадзён систе-
мё бындуронёй ноггонд 
цёуы национ проект «Ин-
фраструктурё цардён»-ы 
фёлгёты. Куыстыты 
сёйраг нысан – бынёттон 
цёрджытён бирё азты 
дёргъы хъизёмайраджы 
хос чи уыд, уыцы зёронд 
ихсыд доны хызтё ёх-
хёстёй баивын.

Специалисттё архайынц 
уыцы иу рёстёг цалдёр 
раны, хъуамё ёрдзон 
доны гуырён Сёхолёйы 
коптажёй, Цыколайё Ёх-
сёрысёрмё фёндаджы 
цыппёрём километры цы 
донуарён резервуар ис, 
уымё ивд ёрцёуа ёппёт 
донуадзён хыз дёр. 
Бындурон ёгъдауёй 

куыстытё ёххёстгонд 
куы ‘рцёуой, уёд 15 мин 
адёймагёй фылдёрён 
фадат уыдзён, азы афон-
тём нё кёсгёйё, ёнё-
къуылымпытёй донёй 
пайда кёнын, уыимё ны-
рыккон ёрмёджытё ёмё 

технологитёй арёзт кёй 
цёуы объект, уый та нуа-
зыны доны хёрзхъёддзи-
надылён дзуапп дётдзён. 
Специалистты хъуыдымё 
гёсгё йё 100 азы бёрц 
ивын нал бахъёудзён. 
Ныртёккё куыстытё 

цёуынц ёмгъуыдтёй раз-
дёр. Сё заказгёнёг у 
РЦИ-Аланийы Цёрёнуа-
тон-коммуналон, артаг 
ёмё энергетикёйы ми-
нистрады капиталон цал-
цёджы управлени, ёххёст 

та сё кёны Ёнёххёст-
барджын ёхсёнад «Спец-
тепломонтаж». 
Куыстыты ёппёт къёп-

хёнтё хъуамё ёххёст-
гонд ёрцёуой 2027 азы 
кёронмё. Ацы проект 
хъёуты цардыуагыл, ёнё-
мёнг, хуыздёрырдём 
фёзындзён, уыимё фё-
хуыздёр уыдзён районы 
санитарон-эпидемиологон 
уавёр дёр.

ГАПБАТЫ Алетё

 Хицауады ёмбырд 

Хус кёрдёгыл ёндзарён нёй! 

Республикёйы Хицауа-
ды радон ёрвылкъуы-
рион аппаратон ёмбырд 
амыдта РЦИ-Аланийы 
Хицауады Сёрдар 
ДЗАНАЙТЫ Барис. 
Ныхас дзы цыд реги-
оны зынгсирвёзтытё 
ма ’руадзыныл ёмё 
ёндёр ахсджиаг фар-
статыл. Архайдтой дзы 
министрадтё ёмё ве-
домствёты разамонджы-
тё, районты  хиуынаф-
фёйады администраци-
ты сёргълёуджытё.

Хицауады Сёрдары хё-
дивёг Томайты Ирбег 
фехъусын кодта республи-
кёйы оперативон уавёр.

– Ивгъуыд къуырийы 
дёргъы республикёйы 
ёвирхъау цаутё бёрёг-
гонд не ’рцыд. Цёгат 
Ирыстоны метеослужбёйы 
хъусынгёнинагмё гёсгё, 
зынгсирвёзтытёй тёссаг-
дзинадён лёвёрд ёрцыд 
4-аг къёпхён. Республи-
кёйы фондз районы ёмё 
26 хъёуы ёххёстгонд 
цёуы зынгсирвёзт ма 
’руадзыны тыххёй сёрма-
гонд режим. 10 августёй 
16 августмё ахуыссын 
кёнын бантыст 17 зынг-
сирвёзты. Хъыгдард дзы 
ничи баййёфта. Регионы 
сёрмагонд службётё ар-
хайынц бёрзонд цёттё-

дзинады уавёрты. Цёгат 
Ирыстоны автоинспекцийы 
хъусынгёнинагмё гёсгё, 
республикёйы фёндёг-
тыл ёрцыд 76 фёндаггон 
фыдбылызы. Хъыгдард дзы 
баййёфтой 23 адёйма-
джы. Арвыком ёмё Транс-
камы фёндёгтё гом сты 
ёппёт автотранспорты 
хуызтён дёр. Респуб-
ликёйы фёндёгтыл элек-
тронон рады ёнхъёлмё 
кёсынц 604транзитон 

уёзласён машинё-
йы. Уёрёсейы Фе-
дераци ёмё Гуыр-
дзыстоны арёныл уёлдёр 
амынд рёстёгмё дыу-
уёрдём ахызтысты 32125 
автотранспортон иуёджы 
ёмё 109909 адёймаджы, 
– загъта Томайы-фырт.
Ёнёнхъёлёджы уавёр-

ты министрады хъусынгё-
нинагмё гёсгё, респуб-
ликёйы ахуыссын кёнын 
бантыст 17 зынгсирвёз-
ты. 8 адёймаджы дзуапп 
ратдзысты закъоны раз, 
хус кёрдёгыл арт кёй 
бандзёрстой, уый тыххёй. 
Ёнёнхъёлёджы уавёрты 
министрад РЦИ-Аланийы 
Хицауады Сёрдар Дзанай-
ты Барисмё балёвёрдта 
курдиат, цёмёй Мёз-
дёджы ёмё Рахизфарсы 
районты ёнёнхъёлёджы 

уавёры режим нысангонд  
ёрцёуа. 
Министрады минёвар 

куыд загъта, уымё гёс-
гё бёрёггонд цёуы рес-
публикёйы цёугёдётты 
доны ёмвёзад дёр. 
Цёгат Ирыстоны Мид-

хъуыддёгты министрад 
куыд фехъусын кодта, аф-
тёмёй 10 августёй 16 
августмё регионы ‘рцыд 
138 фыдракёнды. Раргом 
кёнын дзы бантыст 69. 

Ноджы ма сбёрёг кодтой 
3 мёнг хъусынгёнинаджы 
терроризмон акты тыххёй. 
Арёзт цёуынц слестгё-
нён мадзёлттё.
Цёгат Ирыстоны «Рос-

потребнадзор»-ы хайад 
фехъусын кодта, респуб-
ликёйы эпидемиологион 
уавёр нывыл кёй у, уый. 
Тъёнгты хёцгё низтёй 
рынчынты нымёц фё-
ныллёгдёр 5,1 проценты 
онг, ёрвылазы сёрдыгон 
эпидемиологион бёрёг-
гёнёнтимё абаргёйё та 
– 12,3 проценты онг. Ив-
гъуыд къуыри ног корона-
вирусон инфекци разынд 
ёртё адёймагмё. Ёр-
вылбон дёр лабораториты 
цёстдард цёуы нуазыны 
доны хёрзхъёддзинад-
мё.
РЦИ-Аланийы Ахуырад 

ёмё наукёйы министра-
ды хъусынгёнинагмё гёс-
гё, республикёйы ёппёт 
астёуккаг ахуырадон скъо-
латё дёр цёттё сты ног 
ахуыры азмё. Уыдонимё 
сты, бындурон цалцёг чи 
‘рцыд, уыцы 19 скъолайы 
дёр. Фыццёгём къласмё 
бацёуыны тыххёй балё-
вёрдтой 7985 курдиаты, – 
зёгъынц министрады.

– Ивгъуыд къуыри бензин 
нё республикёмё ёфтыд 

чысыл къуылымпытимё, 
фёлё уавёр тёссаг нёу, 
цёуы йём бёлвырд цёст-
дард, – уый тыххёй аппа-
ратон ёмбырды фехъусын 
кодта РЦИ-Аланийы цё-
рёнуатон -коммуналон 
хёдзарад, артаг ёмё 
энергетикёйы министр 
Хъараты Тимур. Йё ны-
хасмё гёсгё, ёппёт ар-
таг ёвгёнён станцёты 
дёр бензин ис, фёлё 
уёддёр ранёй-рётты 
рады лёууёг машинё-
ты нымёц сбирё вёййы. 
Цёрёнуатон-коммуна-
лон хёдзарад, артаг ёмё 
энергетикёйы министрад 
ёмё «ФАС» куыд сбёрёг 
кодтой, афтёмёй фондз 
артаг ёвгёнён станцёйы 
ёнёзакъонёй бафтыд-
той артаджы аргъыл. За-
къон хёлд кёй ёрцыд, 

уый тыххёй сыл сарёзтой 
сёрмагонд акттё. Ныр сё 
хицёуттё дзуапп ратдзыс-
ты закъоны раз.
Ноджы ма министр фе-

хъусын кодта, зымёджы 
хъармгёнён рёстёгмё 
75 проценты бёрц цёттё 
кёй сты, уый.
Ёмбырды ныхас цыд 

ёндёр ахсджиаг фарста-
тыл дёр.

ХЪОЙБАЙТЫ Галинё

 Арёзтад 

Сывёллёттён – Аивёдты ног скъола
Дарддёр цёуынц Беслёны Сы-

вёллётты аивёдты скъолайы арёз-
тадон куыстытё.
Республикёйы Сёргълёууёг Сер-

гей Меняйло куыд фехъусын кодта, 
афтёмёй скъолайы ног агъуыст иф-
тонггонд ёрцёудзён, сабиты цыдё-
риддёр хъёуы ёнтыстджын ахуы-
рён, уыдёттёй. Объекты иумёйаг 
фёзуат у 2,6 мин квадратон метры 
бёрц. Сывёллёттён сё бон уы-
дзён нывкёнынад ёмё ёрмдёсны-
дзинады сусёгдзинёдтё базонын, 
уымёй уёлдай ма агъуысты уыдзён 
равдыстыты зал дёр.
Ныртёккё специалисттё дысвёл-

дёхтёй архайынц объекты мидёггаг 
хатёнтё сфёлындыныл, инженерон 
хызтё, уёлдёфсыгъдёггёнёнтё 
ёмё зынгсирвёзтыты ныхмё систе-
мётёй йё сифтонг кёныныл. Уыцы 
иу рёстёг куыст цёуы агъуысты 
фалдзустё банывыл кёныныл.
Рахизфарсы районы рёзгё фёл-

тёрён фёзындзён ёрмёст ног 
скъола нё, фёлё, сё бон ахуыр 
кёнын, хи аивады алы ног здёхтты 
фёлварын ёмё сё курдиёттё ир-
дёй равдисён кём уа, нырыккон 
уавёртён дзуапдёттён ахём тыгъ-
дад. 
Куыстытё цёуынц федералон про-

ект «Фёсивёд ёмё сывёллёттён 
ахуыр, фёлладуадзын ёмё ёнё-
низдзинад фидар кёнынён уавёртё 
саразын»-ы фёлгёты. 

Нё уацхёссёг

 Ёхсызгон цау 

Дзёуджыхъёуёй – 
Цёгатаг полюсмё!

Ёхсёнадёмон наукон- 
рухстауён проект «Зо-
нындзинёдты ихсёттён 
нау-2026» («Ледокол 
знаний-2026»)-ы уёла-
хиздзау Дзёуджыхъёуы 
Кучиты Юрийы номыл 
27-ём скъолайы ахуыр-
гёнинаг Дарья ГОРДУ-
СЕНКО араст кодта 
Паддзахадон корпораци 
«Росатом»-ы арктикон 
экспедицийы Цёгатаг по-
люсмё.

Проекты фёлгёты 
скъоладзау уыд Цёгат 
Кавказы федералон зыл-
ды минёвар. Мёскуыйы 
Адёмон ёнтыстдзинёд-
ты ёппётуёрёсеон рав-
дысты музей «Атом»-ы 
кёронбёттёны фёлва-
рёнты Дарья Гордусенко 
ёнтыстджынёй йёхи рав-
дыста «наукон спаррингы» 
– бахъахъхъёдта ядерон 
медицинёйы рёзт ёмё 
адёймаджы фервёзын 
кёнынён нырыккон тех-
нологитёй пайда кёныны 
проект.

«Зонындзинёдты их-
сёттён нау»-ы ёвдём 
сезоны архайдтой Уёрё-
сейы ёппёт регионтёй, 
14 азёй 16 азы онг кё-
уыл цёуы, ахём 73 ми-
нёй  фылдёр скъола-

дзауы ёмё колледжты 
студенттёй. Ихсёттён на-
уыл арктикон экспедицийы 
уёнгтё систы проекты уё-
лахиздзаутё нё бёстёйы 
20 регионёй.

БУТАТЫ Азёмёт

Информация о зарегистрированных кандидатах в депутаты 

Государственной Думы Федерального Собрания 
Российской Федерации девятого созыва

Избирательная комиссия Республики Северная Осетия-Алания сообщает 
о регистрации кандидатов в депутаты Государственной Думы Федерального 
Собрания Российской Федерации девятого созыва, выдвинутых по одноман-
датному избирательному округу «Республика Северная Осетия-Алания – Се-
веро-Осетинский одномандатный избирательный округ № 30»:

ТАЙМАЗОВ Артур Борисович, 20. 07. 1979 года 
рождения; место рождения – г. Орджоникидзе, 
СОАССР; адрес места жительства – РСО-Алания, 
Пригородный район, с. Ногир; образование – Феде-
ральное государственное бюджетное образователь-
ное учреждение высшего образования «Северо-Осе-
тинский государственный университет имени Коста 
Левановича Хетагурова», 2004; депутат Государ-
ственной Думы Федерального Собрания Российской 
Федерации восьмого созыва, член Комитета Государ-
ственной Думы по делам Содружества Независимых 
Государств, евразийской интеграции и связям с со-
отечественниками; выдвинут политической партией 
Всероссийская политическая партия «ЕДИНАЯ 
РОССИЯ»; член Всероссийской политической 
партии «ЕДИНАЯ РОССИЯ».

БЕСТАЕВ Сослан Вигентиевич, 18. 05. 1992 года 
рождения; место рождения – г. Беслан, РСО-Алания; 
адрес места жительства – РСО-Алания, Правобереж-
ный район, г. Беслан; образование – Федеральное 
государственное бюджетное образовательное уч-
реждение высшего профессионального образования 
«Московский государственный машиностроительный 
университет (МАМИ)», 2014; временно неработаю-
щий; депутат Собрания представителей г. Владикав-
каз восьмого созыва на непостоянной основе; выдви-
нут политической партией «Политическая партия 
ЛДПР – Либерально-демократическая партия 
России»; член политической партии ЛДПР – 
«Либерально-демократическая партия России».

ФИДАРОВ Таймураз Камболатович, 13. 01. 1980 
года рождения; место рождения – г. Владикавказ, РСО-
Алания; адрес места жительства – РСО-Алания, Приго-
родный район, с. Нижняя Саниба; образование – Феде-
ральное государственное бюджетное образовательное 
учреждение высшего образования «Северо-Осетинский 
государственный университет имени Коста Левановича 
Хетагурова», 2002; временно неработающий; депутат 
Собрания представителей Пригородного муниципаль-
ного района Республики Северная Осетия-Алания седь-
мого созыва на непостоянной основе; выдвинут поли-
тической партией ВСЕРОССИЙСКАЯ ПОЛИТИЧЕСКАЯ 
ПАРТИЯ «РОДИНА»; член ВСЕРОССИЙСКОЙ ПОЛИ-
ТИЧЕСКОЙ ПАРТИИ «РОДИНА».

ХУБУЛОВ Яков Юрьевич, 24. 05. 1983 года 
рождения; место рождения – гор. Цхинвали, 
Республика Грузия; адрес места жительства 
– РСО-Алания, г. Владикавказ; ООО «СЛАВ-
ЛИ», директор; выдвинут политической парти-
ей «Политическая партия КОММУНИСТИ-
ЧЕСКАЯ ПАРТИЯ КОММУНИСТЫ РОССИИ»; 
член политической партии «КОММУНИ-
СТИЧЕСКАЯ ПАРТИЯ КОММУНИСТЫ РОС-
СИИ».

ЦКАЕВА Земфира Аслановна, 08. 10. 1978 года 
рождения; место рождения – г. Елизово, Камчатской 
обл.; адрес места жительства – РСО-Алания, г. Влади-
кавказ; образование – Федеральное государственное 
бюджетное образовательное учреждение высшего об-
разования «Северо-Осетинский государственный уни-
верситет имени Коста Левановича Хетагурова», 2001; 
Фонд «Центр защиты прав граждан», региональный 
представитель в Республике Северная Осетия; депутат 
Собрания представителей города Владикавказ восьмо-
го созыва на непостоянной основе; выдвинута поли-
тической партией «Социалистическая политическая 
партия СПРАВЕДЛИВАЯ РОССИЯ»; член Социали-
стической политической партии «СПРАВЕДЛИВАЯ 
РОССИЯ».

МАМУКАЕВ Алан Сергеевич, 05. 11. 1984 
года рождения; место рождения – г. Орджо-
никидзе, СОАССР; адрес места жительства 
– РСО-Алания, г. Владикавказ; образование 
– Федеральное государственное бюджетное 
образовательное учреждение высшего обра-
зования «Северо-Осетинский государствен-
ный университет имени Коста Левановича 
Хетагурова», 2007; временно неработающий; вы-
двинут политической партией Российская эколо-
гическая партия «ЗЕЛЕНЫЕ»; член политичес-
кой партии Российская экологическая партия 
«ЗЕЛЕНЫЕ».

КУЧИЕВ Алан Заурович, 09. 11. 1984 года 
рождения; место рождения – г. Москва; адрес 
места жительства – РСО-Алания, г. Влади-
кавказ; образование – Федеральное госу-
дарственное бюджетное образователь-
ное учреждение высшего образования 
«Северо-Осетинский государственный 
университет имени Коста Левановича Хета-
гурова», 2009; ООО «Осетия-Ойл», Генераль-
ный  директор; выдвинут  политической  пар-
тией «Партия прямой демократии»; член По-
литической партии «Партия прямой демо-
кратии».

ДУДАТИ Чермен Аланович, 21.06.1984 года рож-
дения; место рождения – г. Владикавказ, РСО-Алания; 
адрес места жительства – РСО-Алания, г. Владикавказ: 
образование – Государственное образовательное учреж-
дение высшего профессионального образования Северо-
Кавказский горно-металлургический институт (государ-
ственный технологический университет), 2006; директор 
Государственного бюджетного учреждения культуры 
«Северо-Осетинский государственный академический 
театр имени Владимира Тхапсаева»; депутат Парламента 
Республики Северная Осетия-Алания седьмого созыва 
на непостоянной основе; выдвинут политической пар-
тией КПРФ – политическая партия КОММУНИСТИ-
ЧЕСКАЯ ПАРТИЯ РОССИЙСКОЙ ФЕДЕРАЦИИ; член 
КПРФ – политической партии КОММУНИСТИЧЕСКАЯ 
ПАРТИЯ РОССИЙСКОЙ ФЕДЕРАЦИИ.

 Ёхсёнад  

Ёххуыс – бирёсывёллонджын 
бинонтён

Р е с п у б л и к ё й ы 
Сёргълёууёг Сергей 
МЕНЯЙЛО куыд 
фехъусын кодта, афтё-
мёй регионы фёзынд 
ног ёххуысы мадзал 
бирёсывёллонджын 
бинонтён – ахуыры 
азы райдайёнёй кол-
леджтё ёмё техни-
кумты цы сывёллёттё 
ахуыр кёны, уыдоны 
бинонтён, ахуырён кёй 
фидынц, уыцы фёрёз-
ты иу хай фёстёмё 
здахдзысты.
Ныхас цёуы, астёук-

каг профессион ахуыра-
дыл республикёйы ахуы-
радон уагдётты фидгё 
чи кёны, уыдоныл. Ком-
пенсацийы бёрц алы 
ахуыры азы фёстё дёр 
уыдзён 20 проценты. Йё 
райсыны тыххёй курдиат 

хъуамё бадётта ныййар-
джытёй иу, кёд студентыл 
18 азы сёххёст, уёд та – 
йёхёдёг.
Документтё ист цёуынц 

30 ноябры онг социалон 
хъахъхъёнынады управ-
ленитё ёмё Бирёфа-
датджын центрты, стёй 
Паддзахадон лёггёдты 
(«Госуслуги») порталы. 
Лёмбынёгдёр хъуыддаг 
бамбарын кёндзысты со-
циалон хъахъхъёнынады 
управлениты.
Регионы Сёргълёууёг 

фёбёрёг кодта, дарддёр 
уёрёхдёр кёй кёнынц 
бирёсывёллонджын би-
нонтён ёххуысы мадзёлт-
тё. Сывёллётты ахуыры 
аргъы хай фёстёмё раз-
дахын у ахём бинонтён 
ёххуыс сё ёрвылбоны 
царды уавёртё фёрог-
дёр кёнынён.

Нё уацхёссёг

 Ирыстоны фырттё  

Йё фёстё ныууагъта 
арфёйаг фёд

Диссаг куыд куыннё, ёвёдза, – гыццыл Ирыстон фурды былгёрон дёр нёу, уёдё йём 
денджызтё дёр дёрддзёф сты, тёккё стырдёр донуат – Бехъаны цад, уым дёр ёрмёстдёр 
хуымётёг бёлёгъыл атезгъо кёндзынё, нау кёнё дзы доны бынты цёуёг бёлёгъён та йё 
кой дёр ма кён. Фёлё цёмёндёр нё сахъгуырд фёсивёдёй бирётё систы дёсны денджы-
зон специалисттё, капитантё, контр-адмиралтё, сё бар сын-иу бакодтой ёмё кёнынц абон 
дёр егъау наутё, вазыгджын хёстон денджызон техникё.

Абон нё ныхас цёуы не ’мзёххон, Советон 
Цёдисы Ёфсёддон-денджызон флоты 1-ём 
къёпхёны капитан, стратегион нысаниуё-
гимё дёлдонты атомон-ракетон крейсе-
ры фыццаг капитан Мёрзойты Махарбеджы 
фырт Владимиры тыххёй.
Владимир райгуырд 1952 азы 17 августы 

Алагиры. Астёуккаг скъолайы фёстё ахуыр 
кёнынмё бацыд Владивостокы адмирал Сте-
пан Макаровы номыл Сабыр фурды Ёфсёд-
дон-денджызон уёлдёр училищёмё ёмё 
йё ёнтыстджынёй каст фёци.
Ахуыры фёстё Владимиры арвыстой Цё-

гатаг флотмё, уым йё хёстё ёнёкъуы-

лымпыйё ёххёст кодта алыхуызон бёрнон 
бынётты. Советон дуджы стыр ёргом здёхт 
цыди курдиатджын фёсивёды зонындзи-
нёдтё фылдёр кёнынмё, Владимиры дёр 
ёрвыстой Ленинграды горёты Ёфсёддон-
денджызон академимё. Каст ёй фёци, ёмё 
йын йё бар бакодтой К – 460, зёгъгё, стра-
тегион нысаниуёджы дёлдонты цёуёг раке-
тон крейсер, уый хаудта Цёгатаг флоты ато-
мон дёлдонты цёуёг 11-ём флотмё. 1991 
азёй фёстёмё та Мёрзойты Владимир ёх-
хёст кодта Северодвинскы горёты дёлдон-
ты цёуёг бёлёгътё аразёг ёмё цалцёг-
гёнёг хицён бригады штабы хицауы хёстё.
Йё службё куы ахицён, уёд йё бинойнаг 

Валентинёимё цёргёйё баззадысты Севе-
родвинскы, схъомыл кодтой цот – чызг ёмё 
лёппуйы.
Хъыгагён, дыууё азы размё Владимир йё 

цардёй ахицён, фёлё йё фёстё ныууагъта 
арфёйаг фёд, йё цард ёмё паддзахадён 
ёнёзёрдёхудт лёггад фёзминаг уыдзысты 
нё рёзгё фёлтёрён.
Знон, 17 августы, Владимирыл хъуамё 

сёххёст уыдаид 74 азы.
Ёмткёй райсгёйё, нё Ирыстонёй Со-

ветон Цёдис ёмё Уёрёсейы Ёфсёддон-
денджызон флоты кадимё баслужбё кодтой 
ёмё ма абон дёр, уырны нё, кёнынц нё 
сёдёгай сахъгуырд лёппутё. Уыцы хъуыды, 
ёнёмёнг, сё зёрдыл дардзысты, нё рёз-
гё фёлтёрёй сомбон денджызы романтикё 
ёмё цымыдисаг ёрдз банкъарынмё чи ба-
бёлла, уыцы фёсивёд.

ДЗАРАСАТЫ Сергей

 «Фыссынц «Рёстдзинад»-мё  

Курдиатимё – депутатмё
Зындгонд куыд у, афтёмёй 
Республикё Цёгат Ирыстон-
Аланийы Хицауады уёнгтё, 
депутаттё цёрджытимё фем-

бёлдтытё аразынц сёрмагонд фётк-
мё гёсгё. Уыцы уагёвёрдмё гёс-
гё, майрёмы мёйы 4-ём боны Пад-
дзахадон Думёйы депутат Мёхъиты 
Гайозы фырт Зурабён уыд радон 
фембёлд республикёйы цёрджыти-

мё. Уыцы бон политикон парти 
«Иугонд Уёрёсе»-йы ёхсёнадон 
ёххуысгёнджыты штабмё  ‘рбам-
бырд дзёвгар адём алы районтё 
ёмё хъёутёй сё курдиёттимё. 

Алкёй дёр фёндыд йё тых-
стаг фарста фёхёццё кёнын 
депутатмё. Уыдоны номхыгъды 
уыдысты Куырттаты комбёсты 
минёвёрттё дёр – бынёттон 
хиуынаффёйады сёргълёууёг 
Цгъойты Уырызмёг, ёхсёнадон 
царды активон архайёг Хъалёга-
ты Аллё ёмё ацы фыстёджы ав-
тор. Ардём чи ‘рбацыд, уыдоныл, 
фыццаджыдёр, мидбылхудгёйё 
сёмбёлдысты депутаты ёххуыс-
гёнджытё – хёрзёгъдау, уёздан 
чызджытё. Ацы хёрзахуыр чызджы-
тё алкёмён дёр бамбарын код-
той, йё рад кёд уыдзён, уый. 
Цалынмё ёнхъёлмё кастыстём, 

уёдмё ёз хинымёр тыхстён, ды-
зёрдыг кодтон, нёуёндондзинады 
уацары бахаудтён. Фёлё, мах рад 
куы ‘рхёццё ёмё депутаты исён 
уаты къёсёрёй куы бахызтыстём 
ёмё нын Мёхъийы-фырт, йе стъо-
лы раз лёугёйё, «ёгас цёут» куы 
загъта, уёд йё фёлмён ныхас 
ёмё цёстёнгасёй  банкъардтон 
цавёрдёр хъармдзинад.  Фёныфс-
джын дён ёмё  мё зёгъинагтё 

уёндонёй, ёнё къуызгёйё зёгъ-
тон. «Цёстуарзон адёймагмё хор-
зёй цы вёййы, уый адёмён – иу-
мёйаг», – зёгъы ирон ёмбисонд. 
Ацы ныхёстё комкоммё уагёй 
хауынц Мёхъийы-фыртмё. Адём 
фыдёнхъёл нё фесты. Зураб цёс-
гомджынёй ёххёст кёны йё де-
путатон хёстё. Цы бирё фарны 
хъуыддёгтё аразы, уыдон алчидёр 
уыны, зоны. Се ‘ппёт нё нымай-
дзынён. Афтид мадёлон ёвзаджы 
рёстыл зёрдиагёй кёй архайы, 
рёзгё фёлтёрмё алы мадзёлт-
ты фёрцы мадёлон ёвзагмё уар-
зондзинад кёй гуырын кёны, уый 
дёр кёуылты хорздзинад у! Уёдё 
дзы сабитё дёр рох никуы вёй-
йынц – дзаджджын бёрёгбоны лё-
вёрттёй сё барёвдауы. Куыртта-
таг сывёллёттё дёр банкъарынц 
Мёхъийы-фырты аудынад. 
Мах стыр аргъгёнёг стём нё 

цёстуарзон депутатён. Рагёй мё 
фёндыд йемё  фембёлын, цёмёй 
йын зёгъон бузныг йё зёрдиаг ар-
хайды тыххёй. Ёмё мын ныр фа-
дат фёци арфё ракёнынён. Афтё 
ныфсджынёй ме ‘мбёлттё дёр 

бамбарын кодтой, цавёр тыхстаг 
фарстайы тыххёй йём ёрбацыдыс-
тём, уый. Кёй зёгъын ёй хъёуы, 
бирё лыггёнинаг фарстатё нём 
ис. Комбёсты ёрыгон разамонёг 
сыл бёргё зёрдиагёй архайы, 
бёргё йё фёнды йе ‘мкоймёгтён 
ёмбёлгё царды уавёртё саразын, 
фёлё йё авналёнтё нё амонынц, 
ёппёт уыдёттё цёмёй нывыл-
гонд ёрцёуой. Ёмё агуры алы 
мадзёлттё. Паддзахадон Ду-
мёйы депутатмё дёр ёххуысы 
охыл уымён баулёфыд. Зураб 
нём кёрёй-кёронмё лёмбынёг 
байхъуыста ёмё нын бёстон, 
бёлвырд дзуаппытё ратта. 
Зёрдё нын бавёрдта, нё кур-
диатыл ёвёстиатёй кёй ба-
кусдзён. Ёмё ёууёндём, нё 
хъёуы ёрыгон разамонёгмё 
‘ххуысы къух кёй бадардзён, ууыл. 
Уымён ёмё зонём, Мёхъийы-
фыртён йё архайд ныхасёй нё, 
фёлё хъуыддагёй кёй у. Мёх ёр-
тёйё дёр тынг разыйё баззадыс-
тём,  цингёнгёйё рацыдыстём. 
Ёппындёр дызёрдыггаг нёу, 

уыцы бон фембёлдмё чи ‘рбацыд, 
уыдон дёр кёй банкъардтой Зу-
рабы лёмбынёгдзинад. Цалынмё 
ёнхъёлмё кастыстём нё радмё, 
уёдмё-иу депутаты исён уатёй чи 
рацыд, уымён йё цёсгомыл бёрёг 
уыд, разыйё кёй баззад фембёл-
дёй.

«Сёйрагдёр адёймагдзинад у. 
Цавёрфёнды стыр бынат ахсёг 
бёрнон кусёгён дёр хъуамё, 
фыццаджыдёр, йё адёймагдзинад 
бёрзонд ёмвёзадыл ёвёрд уа». 
Ацы арфхъуыдыджын ныхёстё нын 
нё куырыхон фыдёлтёй баззадыс-
ты. Ёмё, ёнёмёнг, Мёхъиты Зу-
раб у, фыдёлты фарн цудын чи нё 

уадзы, ахём бёрнон адёймаг. Йе 
‘взарджытён хёрзты бацёуыныл чи 
архайы, ахём депутат.
Гъе, ахём иузёрдион ма у 

Ирыстоны цёрджытыл  Цёгат 
Ирыстонёй сенатор Виталий Наза-
ренко дёр. Ёппёт хъарутёй дёр 
архайы ирыстойнёгтён сё цард 
фёрогдёр кёныныл. Кёддёрид-
дёр ын ёнкъарём йё лёмбынёг-
дзинад. Стём дзы бузныг. Фылдёр 
ын ёнтысёд!
Хорз уаид, бёргё, нё депутаттё 

се ‘ппёт дёр Виталий Назарен-
ко ёмё Мёхъиты Зурабы куы ба-
фёзмиккой ёмё уыдоны хуызён 
хъуыддагёй куы архаиккой, хуымё-
тёг адёмы курдиаттём лёмбынёг-
дёр куы кёсиккой. Рох-иу куы нё 
кёниккой, ацы бёрнон бынатмё сё 
адём кёй равзёрстой, дзыллётё 
сыл кёй баууёндыдысты ёмё ён-
хъёлмё кёй кёсынц, се ‘взёрст 
лёгау лёгты хъёппёрисёй нё 
бёстёйы, нё республикёйы хуыз-
дёрырдём ивддзинёдтё кёй ёр-
цёудзён…
Мё фыстёджы кёронбёттёны 

мё фёнды мёхи ёмё ме ‘мбёлтты 
номёй Мёхъийы-фыртён арфёйы 
ныхёстё зёгъын адёмы удён-
цойдзинадыл йё зёрдиаг архайды 
тыххёй ёмё ахём хъёрмуд фем-
бёлды фёдыл.
Зынаргъ, Зураб Гайозы фырт, нё 

зёрдё дын зёгъы фидар ёнё-
низдзинад, бинонты амонд ёмё 
фёрныгад! Хуыцау дын арфёгёнёг 
уёд! Зёххон царды адёмы фарнёй 
тыхджындёр ницы ис, ёмё дзы 
хайджынёй цёр! Ёнтыстджын у!

ФЁРНИАТЫ Рая, 
Уёллаг Фыййагдон

 Рохён ёвгъау нёмттё 

«Хорзёй баззай, Ир...»
Калоты Хазбийы райгуырды 

105 азы бонмё
Ёз нё зонын, цавёр хъуамё уа поэт. Фёлё мём цёмёндёр афтё кёсы, цыма 

ёцёг поэт хъуамё Калоты Хазбийы хуызён  уа – ёнёхин, хёдёфсарм ёмё 
ныфсхаст, къёрцхъус, ёргомдзырд ёмё цёстуарзон. Ёмё йё кёд лёгёй-лёгмё 
нё зыдтон, уёддёр ёй йё фыстыты уынын ахёмёй. Мёнмё гёсгё, Хазби мёнг 
ныхас никуы ракодта нёдёр царды, нёдёр – йё фыстыты. Цы дзырдта, уый бы-
лалгъёй нё дзырдта, фёлё зёрдёйы тугёй. Уый карз уайдзёф кодта, хурау фы-
цын йё бон кёмён нёу, фёлё мёйау ёрмёст искёй цёхёрёй мёнгёфсон рухс чи 
кёны, чиныгкёсёгён йё кёрдзын хомёй чи дётты, уыцы графомантён. «Лёджы 
фёзмын ёмбисонд нёу...» «Поэт уёвын кёй нё фёфёнды, фёлё нёуёгёй исты 
зёгъ». Ёрмёст ацы ныхёстёй дёр бёрёг у, Хазби сфёлдыстадон куыстмё цы цёс-
тёй кёсы, уый. Поэт йе ’мбёлттёй цы домдта, дыууё ахёмы та йёхицёй домдта:

Ёмё фырадёргёй мёхицён
Ёппындёр нал ф’ арын бынат,
Фёбёллын: ехх, кёмёй фёхицён
Поэтикон лёмёгъдзинад.

Ахём удуёлдай куыст ёмё тохыл хёст 
хъуамё уа поэт, Хазби поэзийы сёрвёлтау 
куыд ёнувыд ёмё карзёй дзырдта, уый нын 
нё зёрдыл ёрлёууын кёны нё дуджы ном-
дзыд поэт Владимир Маяковскийы. Антейён-
иу йё ныййарёг зёххыл андзёвд ног хъа-
руйы хос куыд фёци, афтё фыссёгён дёр 
йё фыдёлты зёхх у тыхдёттёг, уымён ём 
дзуры Хазби: «Мён дёуыл дунейы уаг ныб-
баста, демё ахицён мё хъару нёу». Уымён 
дзы куры: «Бауадз бирё тых мё туджы, ‘ма мё 
бамбёхс де ’рттиваг тёмён».
Фёлё сёрибар дуджы уарзты базыртыл цы-

фёнды бёрзёндтём куы стёхы поэт, уёд-
дёр йёхицёй разыйё никуы баззайы, афтё 
йём фёкёсы, цыма бынтон ёдых, ёнёбон у: 
«ёмё курын Ирёй: мачи мё ысхонёд, мачи 
мё ысхонёд мён фыссёг».
Ёрдз саккаг кодта Хазбийён уёздан лёг-

дзинад ёмё судзгё зёрдё. Знаджы сау ёр-
донгтё тугуарён кёнгё нё бёстёмё куы 
’рбассёстой, уёд хёстон уадындзы хъёлё-
сау ныннёрыд йё тохы хъёр. Хазбийы хъё-
лёс уыд, йё фыдёлты «дунейы уаг» ёнусмё 
кёй ныббаста, ахём ёнувыд хъёбулы хъё-
лёс. Бынтон раргом сты поэты зёрдёйы ёмё 
зондахасты ёппёт фёзилёнтё дёр, ёппёт 
авналёнтё дёр, уымён ёмё адёймаг йёхи 
уынгёг сахат равдисы. Поэты зёрдё уыдис 
ёлвёст кардау, «ёрдзых ёмё йын адёй-
маджы зонд зёххыл цы фыдтё самадтой йё 
разы», уыдонён сё астёу цёттё уыди ацё-
уынмё. Ёмё цёугё дёр акодта.
Дыууё уылёны – лирикон ёмё драмати-

кон – сиу сты Хазбийы хёстон поэзийы ёмё 
йын раттой ног хуыз, фётыхджын ын кодтой 
йё мидызмёлд, йё хъару хёстонты ёнкъа-
рёнтё хъандзалтау ныттынг сты, уарзт, маст 
ёмё хъизёмарёй йё хъуырмё у йё зёрдё. 

Поэт у рёстдзёвин. Йё алы дзырд дёр фатау 
ёмбёлы йё нысаныл.
Мах уынём: «Тымыгъ дард уынгты хёты. Ёх-

сёв салд рудзгуытёй хъусы». «Митыл мёйы 
ёртхутджытё хъазынц, зёхмё ивёзы бё-
лёсты фист». «Бон нёма фёзынд сёууон 
ёртёхы, фесёфт хъамылы ёххормаг сынт». 
Фёлё уыдон ёрмёст нывтё не сты. Алчидёр 
сё ахъаз у хёстоны зёрдёйы уавёр арфдёр 
равдисынён. Цъёттау ёлвыст рёнхъыты пил-
лон калёг зёрдёйы ёнкъарёнтё гуылф кё-
нынц, ёхсидынц сёхи мидёг, чиныгкёсёгён 
ёнцой нё дёттынц. Ирд реалон фёлгонцтё, 
цёстахадгё нывтё, трагикон, фёлё ныфс-
хаст хъёлёсы уаг – ахём у Хазбийы хёстон 
поэзи.

«Ёз цёуын... Цёуын, ёмё, чи зоны, фёс-
таджы балцы... Гъей, цёй даргъ у, цёй алы-
хуызон у мё фёндаг! Хорзёй баззай, мё рай-
гуырён Ир... Уарзын дё... Уарзын дё ёмё 
курын, ма мё ферох кён. Ницы дын раттон 
хорзёй. Нё уыд рёстёг. Ехх! Фёлё мё бон 
уыд уарзын, бауромён кёмён нёй, ахём 
уарзондзинадёй. О, цас уарзын!..
Бабын уа, мах чи фёхицён кодта, нё цард 

нын чи сызмёста, уый бын бауа! Цавёр фёнд-
тё уыд мё зёрдёйы, цёмёты бёллыдтён!.. 
Гъей, мё бёллиццаг цард!..» – фыста Хъодза-
ты Ёхсар «Хорзёй баззай, Ир»-ы  разныхасы.

Ёрмёг бацёттё кодта
АБАЙТЫ Эдуард

***
Комы уазал, сау ёхсёв ёрхуыссыд, – 
Уёлё мигътём арвёй рахауд мёй.
Цёй, фыссон, ёмё йём ныр цы фыссон,
Исты йё, мыййаг, мё мёт куы нёй?

Дон фёйлауы, дон мёстыйё ниуы,
Къёйтыл райсом – фынкёй урс тёмён
Сауцёст, саудзыкку цёры мё риуы,
Сау цёст басаста мё тых мёнён.

Зёрдё – сайд, фыдуаг сёнттё нё сысынц,
Зёрдё ацыд, ахицён мёнёй.
Цёй, фыссон, ёмё йём ныр цы фыссон,
Исты йё, мыггаг, нё мёт куы нёй?

Зёхмё курдиат
Гъей, ныхёсты ныфс, мёнёй цёй дард дё!..
Гъей, цёй тыхджын дё зёрдёйы рад!..
О, нё зёхх, цёрынён мё ныййардтай
Ёмё мын дё урс ёхсырёй радт!

Мён дёуыл дунейы уаг ныббаста,
Демё ахицён мё хъару нёу,
Уарзын ёз дё хёхтё судзгё уарзтёй,
Уарзын ёз дё фёйлаугё мёнёу.

Уарзын, о, фёлё, зёгъ-ма, нё дуджы
Ёз нёртон богёлтты раз цы дён?
Курын, бауадз бирё тых мё туджы,
Ма мё бамбёхс де ’рттиваг тёмён.

***
Митыл мёйы ёртхутджытё хъазынц,
Зёхмё ивёзы бёлёсты фист.
Уё, мё пыхцыл сёр, быдыр, дё уазёг,
Нал та уромын зёрдёйы рис.
Ниуы бёстё зындоны цёхёры,
Лентау, сау уаццаг – фёндаджы тар,
Уёлё мигъты зынг ёвзёгтёй стёры
Хъёуы сёрмё ёнёрмынёг арт.
Ёз цёуын мёлёты фыддёрадён,
Немыцаджы туг мё джебогъёй фётагъд...

 Аивады дёсны 

Йё курдиат 
бирёвёрсыг уыд

Ирон драмон профессионалон театр куы байгом, 
ууыл ныр 90 азы рацыд. Намысджын ёмё кадджын 
у йё азфыст. Алы режиссер, алы актер дзы иугъёдон 
ёмё иударон сфёлдыстадон рёзты фёндагыл нё цыд 
ёмё нё цёуы. Цымыдисаг дёр уымён у нё уарзон 
Ирон театры азфыст йё равзёрдёй абоны онг.
Ирон театралон аивады 

гуырёнтё ёмё рёзёнтё 
кёй ном ёмё цардимё 
баст сты, уый – Олгинскёйы 
хъёуёй рацёуёг, фыццаг 
ирон профессионалон ак-
тер, режиссер ёмё ахуыр-
гёнёг, Цёгат Ирыстоны 
АССР-йы аивёдты сгуыхт 
архайёг Тотраты Бесё. 
Зёрин халыл ёвзаргё 
фёрдгуытё ёмё цыкуратё 
кёнёгау, Ирыстоны хёх-
хон ёмё быдираг хъёуты 
фёзылд, афтёмёй, фарны 
зиумё хонёгау, фёдзырд-

та ирон курдиатджын фё-
сивёды хистёртимё ёмё 
сын сё цёхёрцёст ёмё 
зёрдёргъёвд кёстёрты 
арвыста Мёскуыйы Луна-
чарскийы номыл паддзаха-
дон Театралон институтмё. 
(ГИТИС). Ам 1931 азы бай-
гом ирон профессионалон 
театралон национ студи. 
Ацы номдзыд уёлдёр теат-
ралон аивады артдзёсты 
Советон Цёдисы адёмтёй 
ирон студи фыццаг уыд.
Ирон профессионалон 

театры актертё ёмё ре-
жиссерты ‘хсён Заманхъу-
лы хъёуёй рацёуджытё 
уыдысты Цёллагкаты Ла-
димёт (Тотраты Бесёйы 
бинойнаг), Милдзыхты Ча-
бёхан ёмё Есерыхъуаты 
Минтё. Уый райгуырд Ра-
хизфарсы районы Заман-
хъулы хъёуы 1915 азы 15 
сентябры. Дунемё йё фё-
зынды афон адёмён куыд 
бёркад ёмё цинхёссёг у, 
афтё Минтё дёр йё царды 
алы къахдзёф ёмё бирё-
вёрсыг сценикон курдиа-
тёй хиуёттён, къабёзтён, 
сёдёгай театрдзаутён цин 
ёмё уды бёркады рухс 
хаста, куыд ёмё цас йё 
бон уыд, афтё зёрдиаг 
ёмё арёхстджынёй.
Ирон драмон театры про-

фессионалон сценёйы 
бирё зёрдёмёдзёугё 
сурёттё сарёзта Минтё. 
Архайдта ирон, уырыссаг 
ёмё фёсарёйнаг дра-
матургты фыст пьесётём 
гёсгё комедион, трагеди-
он ёмё драмон спектакль-
ты. Артист уыдзён ёмё 
театры къёсёрёй искуы 
бахиздзён, уый йё фёсон-
ёрхёджы дёр нё уыд. 
Фёлё Тотраты Бесё ирон 
драмон театры студийы 
ахуырмё фёсивёды куы 
ёвзёрста, уёд йё хъус ёр-
дардта бёрзонд, хёрзконд, 
бакаст ёмё фезмёлдёй, 
сныхасёй аив ёмё уёздан 
Минтёмё. Йё фыд Солтан, 
мад Нагъуё, (Дади, чызгёй 
– Ёрчъегкатёй) сё чыз-
джы нё уагътой театралон 
аивадыл ахуыры фёндагыл 
ацёуынмё. Уёды рёстё-
джы дёр ма ирон бинонты 
ёгъдау ёмё чызджы уаг 
ёмё ёфсармы миниуджы-
тём хистёртё карз ёмё 
домаг цёстёй кастысты. Чи 
зоны, ёмё Минтёйы хъыс-
мёт куыд рауадаид, йё хи-
стёр хо Цацка – Заманхъу-
лы фёскомцёдисы змёлды 
зёрдиаг архайджытёй иу 
– йё хистёрты куы нё сра-
зы кодтаид Минтёйы Мёс-
куымё ахуыр кёнынмё ауа-
дзыныл, уёд.
Тынг зын уавёрты цар-

дысты, Мёскуыйы Теат-
ралон аивады институты 
ахуыр кёнгёйё, ирон суи-
наг артисттё. Фёлё сё со-
циалон зындзинёдтё ни-
цёмё дардтой. Сёйрагдёр 
сё фёндыд Ирыстонмё 
цёттё артисттёй ссёуын 

ёмё нё адёмён ёцёг 
профессионалон театры аи-
вады ад базонын ёмё ба-
уарзын кёнын. Ацы уёлмонц 
ёнкъарён студийы суи-
наг артист лёппутё ёмё 
чызджыты: Таутиаты Солё-
маны, Борыхъуаты Барисы, 
Икъаты Серафины, Баймё-
таты Меретханы, Баллаты 
Валодяйы, Калоты Барисы, 
Дзитойты Раяйы, Токаты 
Асёхы, Плиты Грисы, Маг-
кёты Арсены, Мёхъиты Ва-
лодяйы, Точиты Эльбрусы, 
Дзукъаты Аннёйы, Дзугкой-

ты Афассёйы, Къомайты 
Василисёйы, Гуситы Ва-
лодяйы, Хуыгаты Самсоны, 
Бётёгаты Тамарёйы, Цёл-
лагкаты Ладимёты, Дзапар-
ты Сергейы, Галазты Викто-
ры, Есерыхъуаты Минтёйы, 
Цёллагты Иваны (Минтёйы 
сёрыхицау), Цёлыккаты 
Мёирбеджы хуыдта ахуыры 
ёнтыстыты бёрзёндтём. 
Сё ахуыргёнджытё – Со-
ветон Цёдисы адёмон ар-
тисттё Иосиф Раевский, 
Рубен Симонов, Виктор 
Станицыны уырныдта, ирон 
адёмён ацы курдиатджын 
фёсивёд ёцёг театралон 
аивады ад кёй базонын 
кёндзысты, уый.

– Мё ныййарджытё, стёй 
нё бинонтё къалбас нё 
хордтам. Нё дин нё амыдта. 
Ёмё, Мёскуыйы куы ахуыр 
кодтам, уёд дзы мемё цал-
дёр чызджы ёмё лёппуйё 
ёртё мёйы ёрмёст дон 
ёмё дзулёй цардыстём, 
ёндёр ницы хордтам. Цё-
лыккаты Мёирбег махёй 
хистёр уыд. Уый дёр – пы-
сылмон диныл хёст. Куы нё 
базыдта, уёд нын тынг фё-
тёригъёд кодта. Афтё нын 
бакодта, ёз дёр къалбас 
никуы бахордтон, фёлё, цы 
гёнён ис ныр, ахуыр куы 
кёнай, стёй ма кусгё дёр, 
уёд ёххормагёй лёг бирё 
кём фёразы. Афтё ма кё-
нут, чызджытё, зёгъгё, нын 
лёгъстёхуызёй бакодта,– 
дзырдта нын Минтё, – фыц-
цаг хатт Мёскуыйё хъёумё 
каникулты куы ёрцыдтён, 
уёд ме ‘фсымёрён ёрлас-
тон пурти. Мё хотё мём 
хъазгёйё дзырдтой, уырыс-
сагау дзёбёх куы нё дзу-
рыс, уёд дын ёй уёйгёнёг 
куыд рауёй кодта. Ёцёгёй-
дёр, уырыссагау нё дзырд-
тон хорз, фёлё Мёскуыйы 
ахуыры рёстёг, мёй, дыу-
уё мёймё базыдтон 
ёдёрсгё уырыссаг ёвзаг. 
Институты дёр нын ахуыртё 
уыд сёрмагондёй, – кодта 
дарддёр йё ныхас зынд-
гонд курдиатджын актрисё.
Мёскуыйы 1935 азы сё 

ахуыр куы фесты ёнтыст-
джынёй ирон профессиона-
лон театры фыццаг артистты 
къорд, уёд сыл Ирыстоны 
иттёг зёрдиагёй сёмбёл-
дысты нё республикёйы 
уёды рёстёджы хицауад, 
ёхсёнад ёмё сфёлдыста-
дон интеллигенцийы минё-
вёрттё ёмё, кёй зёгъын 
ёй хъёуы, театрдзаутё. Сё 
размё сын Дзёуджыхъёуы 
ёфсёнвёндаджы поездты 
ёрлёууёнмё хастой лё-
вёрттё ёмё ирон хуынтё. 
Буцёй сё хуыдтой Ирон 
театры фыццаг зёрватыч-
чытё.

– Иу бинонты цард код-
там не ‘ппёт дёр. Нё 
кусгё бонты рёстёгёй 
уёлдай нё бёрёгбёттё 
ёмё фёлладуагъды рёс-
тёг дёр иумё ёрвыстам. 
Нё кёстёртё дёр кёрё-

дзийыл ёнувыд уыдысты. 
Театрдзаутё та ныл афтё 
ёнувыд уыдысты ёмё-иу 
нын спектакльты фёстё 
арфётё кодтой, дидинё-
гёй нё рёвдыдтой. Уын-
джы ныл-иу куы амбёл-
дысты, уёд-иу нём сдзу-
рын нё уёндыдысты. Зёд-
ты цёстёй нём кастысты. 
Театр мё уды бёрц уарзтон 
ёмё йё уарзын ныр дёр. 
Мё цард ёмё ме сфёлдыс-
тадон хъысмёт ирд уыд, 
фёлё йё ёнцон схонён 
нё уыд. Фёлё мын Хуыцау 
дыккаг цард куы раттид ацы 
зёххыл, уёд дёр та театри-
мё мё хъысмёт баиу кё-
нин, – уыд йё ныхас мемё 
фембёлды рёстёг (2005 
азы) Минтёйён.

Ирон театры сценёйы 
Минтё сарёзта фёндзай 
зёрдёмёдзёугё сурё-
тёй фылдёр: Брытъиаты 
Елбыздыхъойы «Амыран»-ы 
– Ныфс, «Дыууё хойы» – 
Асиат, Мамсыраты Дёбейы 
«Ёфхёрдты Хёсанё»-йы – 
Агуындё, Николай Погоди-
ны «Кремлы куранттё»-йы 
– Машё… Ацы ёмё иннё 
зындгонд дунеон ёмё уы-
рыссаг драматургты пьесё-
тём гёсгё ёвёрд бирё 
спектакльты Минтё уыд ирд 
ёмё хёдхуыз фёлгонцтё 
аразёг.
Ирон драмон театры йё 

рёстёджы цы артисттё 
уыд, уыдоныл сё алкёйы 
тыххёй дёр Минтё зёр-
диагёй дзырдта йё мыси-
нёгтё. Аргъ сын кодта сё 
удыхъёд ёмё сфёлдыста-
дон сценикон ёрмдзёфён. 
Мёнё мын цы загъта ном-
дзыд актер, Цёгат Ирысто-
ны АССР-йы фыццаг адё-
мон артист, Ленины орде-
нёй хорзёхджын Таутиаты 
Солёманы тыххёй: «Ирон 
театры сценёйы Солёма-
нимё сарёзтон ёртё су-
рёты. Уыдонёй мын сё ал-
кёцыдёр цардау у адджын 
ёмё зынаргъ. Диссаджы 
актер ёмё зёрдёхёлар, 
зондджын ёмё фендджын 
адёймаг уыд. Йемё сце-
нёйы уыд тынг ёнцон ку-
сён. Йё арёхстдзинад, 
сценикон уёлтёмён афтё 
ирд ёмё бирёвёрсыг уыд, 
ёмё дын йё зёрдиаг уд-
уёлдай сценикон архайдёй 
дё хъару нё саста, фёлё 
дё, куыд йе ’мхъуыдыгёнёг 
ёмё сфёлдыстадон цё-
дисон, афтё йёхи ёмвё-
задмё кодта, йё удцырын 
ёмё уёлтёмёнёй дыл-иу 
базыртё сагъта».
Ирон драмон професси-

оналон аивады фыццаг зё-
рингуырдтёй иу, фёллойы 
ветеран, Цёгат Ирыстоны 
АССР-йы сгуыхт артист-
кё Есерыхъуаты Минтё 
йё цардёй ахицён 2006 
азы 15 майы 91-аздзыдёй. 
Ёз ёй цы рёстёг зыдтон, 
уыцы азты дёр ыл кар йё 
уёз ёруагъта. Фёлё йё 
зёрдёйы фёлмёндзинад, 
йё зонд ёмё ёцёг ирон 
сылгоймаг-хистёры фарн 
ёмё уагёй дёнцёг уыд йё 
кёстёртё ёмё уыдоны цо-
тён. Йё сёрыхицау, артист 
Цёллагты Иванимё царды 
фёндагыл ёрёвёдтой рё-
сугъдёй дыууё кёстёры. 
Лёппу, Ким, уыд денджызон 
ёфсёддон (рухсаг уёд), 
чызг Зоя у дёсны дохтыр. 
Ис сёхицён дёр хорз кёс-
тёртё. Цард ёмё сын 
фёллой ёнтысёнт алкёд-
дёр, ёмё Минтё ёмё 
Иваны фарныл кад ёмё 
намыс ёфтауёг куыд уой, 
уыцы хорзёх сын нё цёст 
уарзы! 

ГАСАНТЫ Валери  

 Къонайы фарн 

Адёймаг йё ном ёмё йё кадён цёры
Ирыстоны тёккё рёсугъддёр рёттёй иуы ёрбынат 

кодта рагон хъёу Заманхъул. Цыма йё фыдбылызёй 
бахизыныл архайынц, уыйау йё алыварс сёхи айтыгъ-
той бёрзонд рёгътё. Зымёгон сыл цы мит ныууары, 
уый фёрёвдауы адёймаджы цёст, сёрдыгон та сё 
цъёх-цъёхид уыгёрдёнтыл цы алыхуызон быдираг 
дидинджытё ёрзайы, уыдоны адджын тёфёй, сё рё-
сугъддзинадёй зёрдё фёрайы.
Ацы хъёуы цард ёмё 

цёрынц, Заманхъулён кад 
чи кёны, ёнёкёронёй йё 
чи уарзы, ахём фёрнджын, 
фёллойуарзаг адём. Сё иу 
у Сёбётхъуаты Адылдже-
рийы фырт Ирбег. Ам рай-
гуырд ёмё схъомыл. Абон 
ыл цёуы 83 азы, у пенси-
исёг, фёлё нырма сёрён 
у, йё хъёубёсты ёгъдау-
дёттёг. Цёргёбон ёнцад 
никуы ёрбадт. 1963 азы 
ёфсады рёнхъытём ацыд 
ёмё баслужбё кодта ёртё 
азы. Куы сыздёхт, уёд ёр-
каст сё хёдзары уавёрмё 
ёмё, куыд ёппёт адём, 
афтё Ирбеджы бинон-
тё дёр кодтой цыбыркъух 
цард. Сё дарёг Адылджери 
Фыдыбёстёйы Стыр хёс-
тёй нал сыздёхт, фёмард 
Ригёйы зёххыл. Сё ныййа-
рёг Дзыгыйы (Зёлинёйы) 
ёвджид баззадысты фондз 
ёнахъом сывёллоны – Тай-
мураз, Надиффё, Заретё, 
Мёирбег ёмё Ирбег. Уы-
донёй ма ёгас сты Ирбег 
ёмё Заретё, у Карсанаты 
ус, цёры Заманхъулы. Ир-
бег, афтё мёгуыр кёд-
мё цёрдзыстём, зёгъгё, 
ахъуыды кодта ёмё Астёук-
каг Азимё ацыд. Уым бакуыс-
та цыдёр капеччытё ёмё, 
куы ёрыздёхт, уёд хёдзар 
скодта. Атахтысты азтё, ёв-
зонджы кары сёрты акаст 
ёмё 1971 азы бинонты кой 
бакодта. Йё цард баиу код-
та йёхи хъёуккаг, йё сыхаг 
рёсугъд, уёздан чызг Мё-
хёмётты Эльзёимё. Кё-
рёдзийён аргъ кёнгёйё, 
уарзонёй, «а» ёмё «о»-йё 
цёрынц ныр 55 азы, са-
рёзтой мыггагмёйы фидар 
къайады цёдис. Сё сёйраг 
домён у кёрёдзийы ёмба-
рындзинад.
Бинонты стыр хъёздыг-

дзинад ёмё амонд сты сы-
вёллёттё, ёмё сын Хуы-
цау ратта дыууё лёппуйы 
ёмё дыууё чызджы – Алан, 
Аслан, Альбинё ёмё Ма-
ринёйы. Алы ныййарёгён 
дёр царды ёппётёй хуыз-
дёр хёрзтёй иу у йё хъё-
булты амонд. Ирбег ёмё 

Эльзёйы фёдонтё се 
‘ппёт дёр райстой уёлдёр 
ахуырад. Алан каст фёцис 
Хёххон аграрон универси-
теты ветеринарон факуль-
тет, ныртёккё кусы шофы-
рёй, Аслан у юрист, кусы 
мидхъуыддёгты оргёнты, 
Альбинё сахуыр кодта ирон 
ёмё уырыссаг ёвзаджы 
ахуыргёнёгыл, Маринё та 
– журналистыл. Цотёй ал-
чидёр ссардта йё амонд, 
сты кёстёрты ныййарджы-
тё. Ирбег ёмё сё Эльзё 
сёрыстыр сты, уымён ёмё 
царды раст фёндёгтыл 
лёуд сты, чи – ахуыры, чи 
– фёллойы. Се ‘гъдау, сё 
уагёй – фёзминаг, иронд-
зинад бёрзонд хёссынц, 
ёрмёст Ирыстоны цёр-
гёйё нё, фёлё сё Уёрё-

сейы ёндёр горётты чи ис, 
уыдон дёр.
Ирбег ёмё Эльзё абон 

пенсиисджытё сты, фёлё 
сё царды фылдёр азты 
фёкодтой фёллой. Хёдза-
ры хицау куыста Заманхъулы 
колхозы бригадирёй, гара-
жы сёргълёууёгёй, Бес-

лёны фёндёгтё аразён 
управленийы ёмё Беслёны 
автотранспортон куыстуа-
ты – сёйраг механикёй. 
Эльзё та ёрыгонёй куыста 
Заманхъулы сабиты рёвда-
уёндоны, райдыдта сывёл-
лонгёсёй, стёй, педаго-
гон училищё каст фёуыны 
фёстё, ссис хъомылгёнёг, 
ёхсёз азы та уыд рёвда-
уёндоны сёргълёууёг. 
Ныртёккё дёр кусы Дзёу-
джыхъёуы Национ музейы. 
Сёбётхъуаты хёдзарвён-
даджы хистёртё сё сёртё 
бёрзонд хёссынц сё бирё 
кёстёртёй. Уёлдай бузныг 
ёмё арфёйаг сты сё дзё-
бёх чындз, сё хистёр лёп-
пу Аланы цардёмбал Зассе-
ты Ларисёйё. Мёнё нын 

дзы цы ёппёлён ныхёстё 
радзырдтой:

— Фарны къах нём ёрба-
вёрдта нё чындз Ларисё, 
балёвар нын кодта цыппар 
хъёбулы хъёбулы – Азё-
мёт, Хъазыбег, Астан ёмё 
Лянёйы. Раст цыма нёхимё 
схъомыл, нёхи чызг у, афтё 

йё уарзём. Ис ын хорз ный-
йарджытё Зассеты Тимур 
ёмё Светланё. Бирё азты 
дзёбёхёй, амондджынёй 
фёцёрёнт. Мах арфё кё-
нём ёрмёст йё мад ёмё 
фыдён нё, фёлё Зассе-
ты мыггагён, Ларисё кём 
схъомыл ёмё махён ахём 
лёвар чи скодта, уыдонён. 
Цёргё горёты кёны йё 
бинонтимё, фёлё нё арёх 
бёрёг кёны. Ам куы вёй-
йы, уёд ма нын фырбуцён 
цы акёна, уый нал фёзо-
ны. Уайтагъд ёфснайыныл 
алёууы ёмё ёмбисёх-
сёвтём ёнцад не ‘рбады, 
фёархайы, цёмёй нём 
алцыдёр конд уа, ёмё 
мах хёдзары куыстытё ма 
тыхсын кёной. Уё газеты 
фёрстыл ма дзы тынг рап-

пёлут, стёй йё ныййар-
джытён раарфё кёнут, 
– сё раныхасы кёрон ку-
ырдтой хицау ёмё ёфсин. 
Ларисёйы хуызён чынд-
зыты тыххёй фёзёгъынц 
хъысмётён бузныг, ахём 
амондёй сё кёй фёхайд-
жын кодта. Йёхимё ёрба-
хёстёг кодта, цы хистёр-
тём ёркуывта, уыдоны, 
ёмё сё рёвдауы цёстён-
гасёй, уарзтёй, лёггад 
сын кёны. Ёмё дзы абон 
арфёйаг сты Ирбег ёмё 
Эльзё. 
Сылгоймаг алкёддёр 

уыди царды фидауц, йё 
мидбылхудт, йё уёздан-
дзинадёй йё алыварс кёд-
дёриддёр у рухс, райдзаст. 
Ахём у Ларисё дёр. Ёмба-
ры, кёстёрты хъомылад би-
нонты амонд ёмё йё фарн 
кёй у. Ёмё архайы, цёмёй 
йё цыппар хъёбулы раст 
фёндёгтыл ёрлёууой. 
Ёнтысгё дёр ын бакодта, 
уыцы удварны хёзна йё мой 
Аланимё зёрдиагёй ёх-
хёст кёнынц. Се ‘ртё лёп-
пуйы райстой уёлдёр ахуы-
рад, каст фесты академитё. 
Азёмёт кусы Дзёуджы-
хъёуы аэропорты илциисё-
ны. Хъазыбег ис сёрмагонд 
ёфсёддон операцийы, у 
ёфсёддон инженерон ха-
йады кусёг (сапер), лёвёрд 
ын ёрцыд бирё хёрзиу-
джытё, уыдонимё – майдан 
«Слава защитникам Оте-
чества», кёцыйё йё схор-
зёхджын кодта Курскы об-
лёсты губернатор.
Астан нырма ныр фёцис 

ахуыр Мёскуыйы Ёнён-
хъёлёджы уавёрты ми-
нистрады академийы (МЧС) 
ёмё а дыууё боны ёрвыст 
ёрцёудзён куыстмё. Сё 
дёсаздзыд чызг Лянё та у 
скъоладзау.
Ларисёйён йё хицау Ир-

бег ёмё йе ‘фсин Эльзёйы 
зёрдё зёгъы, цёмёй 
Хуыцауы хёрзтёй хайджын 
уа, сылгоймёгты зёд Ма-
ды-Майрём ын йё фёнд-
тё ёххёстгёнёг уёд. Цы 
кёстёртё йын ис, уыдон 
ын циндзинад куыд хёс-
сой, йёхи хуызён арфё-
йаг, фёзминаг, бинонтё 
кёй хъёуынц, ахём чын-
дзытё йём куыд ёркува, 
уыцы амонд ёй уёд! Йё 
дзёбёх ныййарджытё дёр 
сёдёгай азтё ёнёнизёй 
фёцёрёнт.

ХОСОНТЫ Земфирё



4 № 148 (26600) 2026 АЗЫ 18 АВГУСТ – МАЙРЁМЫ МЁЙЫ 18 БОН

Металлоизделия: 
ворота, двери, 

навесы из лексана, 
металлоконструкции 
любой сложности.

Тел.: 
8-928-928-88-24.

Обслуживание колонок и котлов.
Тел.: 8-961-821-90-88.

 Спортивон фидиуёг 

Газет "Рёстдзинад"Газет "Рёстдзинад"
хицён адёймёгтё, куыстуёттё, кооператив-

тё, алыхуызон фирмётё, кинотеатртё, клубтё 
ёмё салонтёй асламдёр ёргътёй исы алыхуы-
зон хъусынгёнинёгтё — бёрёгбёттё, куывдтё, 
чындзёхсёвтё ёмё райгуырён бонты фёдыл 

арфётё, тёфёрфёстё, мысён бонты ёрмё-
джытё, рекламё, уыимё — газеты радон, науёд 
та хёстёгдёр номыртём.

КУСГЁ БОНТЁ — къуырисёр, дыццёг, ёртыц-
цёг, цыппёрём, майрёмбон (9 сахатёй 18 са-
хатмё).

25-67-0325-67-03
Номыры радхёссёг редактор — Касаты Батрадз.

 Дизайн: 1-аг фарсён — Гуыцмёзты Зёринё;
 2-аг фарсён — Халиты Изё;
 3-аг ёмё 4-ём фёрстён — Рубайты Нелли.
 Корректортё: 1-аг ёмё 2-аг фёрстён — Кёлухты Фатимё; 
         3-аг ёмё 4-ём фёрстён — Гаглойты Наташё.

РЕКЛАМЁ, ХЪУСЫНГЁНИНЁГТЁ

 Равдыст 

Раздёр ма куыд хъу-
сын кодтам, афтёмёй 
Дзёуджыхъёуы байгом 
РЦИ-Аланийы адёмон 
нывгёнёг, Уёрёсейы аи-
вёдты академийы акаде-
мик, скульптор Соскъиты 
Барисы фырт Владимиры 
равдыст «Хёрдмёцыд» 
(«Восхождение»).

Экспозици ёвёрд ёр-
цыд Тугъанты Махарбеджы 
номыл Аивёдты музейы, 
фёлё йын музейы къул-
тё ёгёр къуындёг ра-
зындысты, ёмё, йё къух-
дзёф цы скульптурётыл 
ис, уыдон Дзёуджыхъёуы 

уынгты рёсугъддёр – Са-
бырдзинады проспектмё 
ракъахдзёф кодтой.
Горёты цёрджытё 

ёмё уазджытё стыр цы-
мыдисдзинадимё кёсынц 
равдысты авторы куысты-
тём – ам фенён ис Бу-
лат Окуджава ёмё Иосиф 
Бродскийы, нё национ ми-
фологийы, историйы, куль-
турёйы ирд фёд чи ныу-
уагъта ёмё йё ном кё-
мён баззад, ахём адёй-
мёгты сурёттё…
Кёд Соскъиты Владимир 

Мёскуыйы цёры ёмё 
кусы, уёддёр йё фыды-
зёххимё ёнгом бастдзи-
над дары. Уымён ёвди-
сён – ацы равдыст дёр. 
Ам ма зёгъын хъёуы уый, 
ёмё равдыст «Хёрдмё-
цыд» байгом нё бёстёйы 

сёйраг сахары – мёс-
куыйаг Конформизмы му-
зейы, ныр та проект сыз-
дёхт Дзёуджыхъёумё.
Соскъийы-фырт куыд 

зёгъы, афтёмёй Цёгат 
Ирыстоны равдыст йё-
хицён стыр бёрнондзи-
надыл нымайы. Йё аивад 
ссыд йё райгуырён зёх-
мё ёмё сси горёты, йё 
ёрвылбонон царды иу хай.

21 августы ма Сабыр-
дзинады фёзы зындгонд 
скульптор байгом кён-
дзён ноджыдёр иу арт-
тыгъдад, ёмё уый, ёнё-
мёнг, уыдзён нырыккон 
аивадуарзджытён дзадж-
джын лёвар.

ГАПБАТЫ Алетё,
къамтё систа 

Татьяна ШЕХОДАНОВА

 Номарён 

Ёмгары мысгёйё
Фардзинты Аврамы фырт Аль-

берт ёрёджы ахицён йё цар-
дёй...
Альберт райгуырд Алагиры ёф-

сёддон тёхёг-фёлварёджы хё-
дзары 1941 азы 11 августы.
Йё фёллойадон фёндаг рай-

дыдта, студент ма куы уыд, уёд. 
Райдианты Альберт куыста Про-
мышленнон арёзтады тресты 
дурамайёгёй.
Цёгат Кавказы хёххон-метал-

лургон институты ахуыр кёнгёйё, 
зёрдёргъёвд студент уыд фа-
культеты раззагдёртёй иу. Ахуыр 
куы фёци, уёд ёрвыст ёрцыд 
горёт Волгоградмё. Фёстёдёр 
куыста Мёздёджы 13-ём проф-
техахуырадон училищёйы дирек-
торы хёдивёгёй.

1969-1980 азты бацыдис арёзта-
дон-цалцёггёнён управленимё, 

1983 азы уыд Ручъы фёндаджы 
тъунеларёзтады разамонёг. Уыцы 
фёндаг баиу кодта Хуссар Ирыс-
тоны Уёрёсеимё. 

  1984 азы йё снысан кодтой 
Пятигорскы арёзтадон тресты 
разамонёгёй, уый фёстё куыста 
Мёздёджы «Агропромарёзтад»-ы, 
стёй та йё разамонёгёй. 2000 
азы йын радтой Цёгат Ирыстоны 
1-аг къласы уынаффёгёнёджы 
ном.

2003 азы ссис Акционерон ёх-
сёнады арёзтады генералон ди-
ректоры хёдивёг. 2006 азы ацыд 
пенсимё.
Фардзинты Аврамы фырт Аль-

берты дыууиссёдзём боны кёнд 
уыдзён сабаты, 22 августы.

Йё хёлёрттё

Футбол

Уёлахиз – нёхи стадионы
Ирыстоны футболуарзджытён 16 август рауад бё-

рёгбонау. Уыцы бон ёрцыд, ёхсёзём аз цёмё ён-
хъёлмё кастысты, уыцы хабар: сё уарзон командё 
«Алани» кёдёй-уёдёй хъазён фёзмё рацыд йёхи 
стадионы, ёмё йыл къухёмдзёгъдимё сёмбёлдысты 
дёс мины бёрц йё иузёрдион фарсхёцёджы!

«Алани»-йы уазёг ёмё 
ныхмёлёууёг уыд Кировы 
командё «Динамо», кёцы, 
ацы фембёлды агъоммё 
цы 21 фембёлды акод-
та дивизионтё «Ёвзист» 
ёмё «Сыгъзёрин»-ы, уы-
доны фёхёрд ёрмёст-
дёр иунёг хатт. Уый уыд 
дивизион «Ёвзист»-ы уёв-
гёйё, 14 мартъийы Пермы 
«Амкар»-имё фембёлды.
Кировы командёйён йё 

нысан у фыццаг лигёмё 
схизын, ёмё йём або-
ны онг кодта фидар къах-
дзёфтё. Сё фембёлды 
ФК «Алани»-йы рёнхъыты 
уыдысты: №1 Биазырты 
Давид, №2 – Гиоты Алан, 
№4 – Хъёцмёзты Сослан, 
№9 – Бутаты Аллон, № 21 
– Кодзырты Артур (75’ – 
Рёмонты Зауырбег), №8 – 
Хуыгаты Алан,  №9 – Артем 
Закиров, №23 – Виктор 
Нафиков, №75 – Огъуа-
ты Сёрмёт, №11 – Иван 
Матюшенко (89’ – Артур 
Кусков), №99 – Махач Аб-
дулхамидов (54’ – Гуыр-
цъыты Батрадз).
Хъазты райдайёны Уё-

рёсе ёмё РЦИ-Аланийы 
гимнтё куы азёлыдысты, 
уёд уый фёстё ног ста-
дионы фыццаг фембёлд 
райдыдта Ирыстоны кад-
джын футболы ветерантё 
Тедеты Бахва ёмё Ём-
балты Эричы пуртийыл 
аныдзёвды фёстё.
Алайнёгтё размё атыр-

ныдтой фыццаг минутыл 
ёмё дарддёр дёр сё 
размёцыд нё фёкъад-
дёр кодтой. Уазджытё 
дёр тырныдтой фысым-
тён ныхкъуырд раттынмё, 
ёмё хъазт рауад цымыди-
саг. Нё командё 3’  мину-
тыл хёстёг уыдысты хыгъд 
байгом кёнынмё, фёлё 
Махач Абдулхамидован нал 
бантыст пурти «Динамо»-
йы дуаргёсы фёрсты 
фёцаразын. Ахём уавёр-
тё ма сёвзёрд цалдёр 
дыууё ныхмёлёууёджы 
иварон фёзты. Фылдёр 
цыргъ уавёртё сарёз-
той алайнёгтё, ёмё дзы 
иуы иттёг хорз сарёхст 
Махач Абдулхамидовён. 
Уый хъазён фёзы астёу-
ёй атындзыдта пуртиимё 

ёмё, йё ныхмёлёуджы-
ты фёсайгёйё, баирвёзт 
«Динамо»-йы иварон фёз-
мё. Уым хорз фёцарёхст 
ёмё пурти уазджыты дуа-
ры хызыл сёмбёлын код-
та. «Алани» размё рацыд 
1:0-ёй ёмё дарддёр 
дёр сарёзта къорд ныб-
бырсты. Алайнёгтё хыгъд 
фёфылдёр кёнынмё 
тынг хёстёг уыдысты 29’ 
минутыл, фёлё та фёстаг 
хъёугё стъёлф сёвёрын 
сё къухы нал бафтыд.

Фыццаг тайм ахицён 1:0 
хыгъдёй. Дыккаг таймы ки-
ровёгтё сё архайд зынгё 
фёхъёддыхдёр кодтой 
ёмё 49’  минутыл хёстёг 
уыдысты хыгъд сёмхуызон 
кёнынмё, фёлё «Алани»-
йы дуаргёс Биазырты Да-
вид хорз фёцарёхст, ёмё 
йё дуар ёнёхъыгдардёй 
баззад. Уый фёстё та фы-
сымтё ногёй сарёзтой 
къорд ныббырсты ёмё 
уыдонёй иу фёрёстмё 
84’ минутыл. Алайнёгты 

ныббырсты уыцы минутыл 
30 метры дёрддзёфёй 
рёсугъд гол бакодта Ар-
тем Закиров, ёмё хыгъд 
ссис 2:0 – «Алани»-йы пай-
дайён. Хъазты кёронмё 
дёр ма дыууё командёйы 

хъазджытё сарёзтой цал-
дёргай цыргъ уавёры 
кёрёдзийы дуёрттём 
бацёуёнты, фёлё хыгъд 
ёнёивдёй баззад кёрон-
мё. «Алани» фёуёлахиз 
2:0-ёй ёмё чемпионаты 
таблицёйы схызт 3-аг бы-
натмё.
Хъазты фёстё «Алани»-

йы хуыздёр хъазджытёй 
иу, Махач Абдулхамидов, 
журналисттён дзуапп 
дётгёйё, загъта: «Ахём 
рёсугъд уавёры мах хъа-

зыдыстём фыццаг хатт. 
Размё нё тырнын кодта, 
трибунёты цы бирё фарс-
хёцёг футболуарзджытё 
уыди, уый. Уыдоны ём-
дзёгъд ёмё ёмхъёлё-
сон сидтытё хъусгёйё, 

адёймагён йё фёллад 
дёр фёцыдёр вёййы. 
Стыр бузныг нё иузёрди-
он фарсхёцджытён. Уыр-
ны мё, дарддёр дёр нё 
хъазт хуыздёр кёй кён-
дзыстём, уый».

«Алани» амёй фёстё-
мё йёхи стадионы кёй 
хъаздзён, уый пайдайагыл 
банымадта командёйы 
сёйраг тренер Дмитрий 
Фомин дёр: «Ёнёмёнг, 
тынг ёхсызгон у нё фут-
болисттё, сё иузёрдион 
фарсхёцджыты уынгёйё 
ёмё сын сё ныфсдёттёг 
хъёлёстё ёмё къухём-
дзёгъд хъусгёйё, хуыз-
дёр кёй хъазыдысты, уый. 
Тырндзыстём нё фут-
болуарзджыты зёрдётё 
нё ног уёлахизтёй барухс 
кёнынмё!»

«Алани» йё иннё дёу-
уё фембёлды кёндзён 
уазёгуаты: 21 августы 
«Машук-КМВ»-имё, 29 
августы та «Калуга»-имё. 
Йёхи стадионы «Алани» 
4 сентябры фембёлдзён 
Владивостокы «Динамо»-
имё.

5-ём туры фембёлд-
тытё ахицён сты ахём 
хыгъдтимё: «Родина-2» – 
«Динамо» (Брянск) – 3:1, 
«Динамо» (Владивосток) 
– «Сокол» – 1:0, «Сибирь» 
– «Волгарь» – 2:2, «Машук-
КМВ» – «Калуга» – 1:1, 
«Алани» – «Динамо» (Ки-
ров) 2:0.

БАСКАТЫ Уырызмёг,
къамтё систа Татьяна 

ШЕХОДАНОВА

Зёрдиаг  лёвар 
аивадуарзджытён  

Инвентаризация плодового сада!
Профессиональный садовод, 

после визуальной оценки сада, срубит старые, 
выработавшие свой ресурс плодовые деревья.

Работаю по принципу «Как себе!»
Тел.: 8-928 856-90-89; 

8-928-856-90-83 (Руслан). 

